
Rhagair y Cadeirydd  

Mae ein gwaith o ystyried cyllideb ddrafft Comisiwn y Cynulliad wedi 

bod yn broses heriol. 

 

Ar un llaw, mae Comisiwn y Cynulliad wedi gwneud cais i gynyddu ei 

gyllideb 6.4 y cant. Er bod cyllideb Comisiwn y Cynulliad, o’i chymharu 

â chyllidebau eraill, yn fach, dyma’r cynnydd canrannol fwyaf sy’n cael 

ei cheisio gan sefydliad sy’n cael ei ariannu gan floc Cymru. Yn yr 

hinsawdd economaidd bresennol, wrth i wasanaethau cyhoeddus yn y 

rheng flaen ddod o dan bwysau aruthrol, ystyriwyd gennym fod y 

cynnydd hwn yn un anodd i’r Comisiwn ei gyfiawnhau. 

 

Ar y llaw arall, yr ydym yn cydnabod y gwaith hanfodol a gyflawnir gan 

Gomisiwn y Cynulliad wrth helpu Aelodau’r Cynulliad i ddwyn 

Llywodraeth Cymru i gyfrif, i ddeddfu, ac i gynrychioli a gwasanaethu 

pobl Cymru. Yn yr hinsawdd ariannol bresennol, mae’r rôl hon yn 

bwysicach nag erioed. Hefyd, torrodd Comisiwn blaenorol y Cynulliad 

ei gyllideb 6 y cant yn y flwyddyn ariannol flaenorol, a hwnnw oedd y 

gostyngiad mwyaf a wnaed gan unrhyw sefydliad a oedd yn cael ei 

ariannu gan floc Cymru. Mae Comisiwn y Cynulliad o’r farn fod ei 

ragflaenydd wedi torri’r gyllideb yn ormodol, ac mae gennym 

gydymdeimlad â’r farn honno. 

 

O ganlyniad i hynny, yr ydym yn cefnogi cynigion cyllidebol Comisiwn 

y Cynulliad, ond yr ydym o’r farn y dylid eu cyflwyno’n raddol dros 

gyfnod o 2-3 blynedd. 

 

Hoffwn ddiolch i’r ddau dyst, ac i’m cyd-aelodau pwyllgor, am eu 

cyfraniadau at ein gwaith o graffu ar gyllideb ddrafft Comisiwn y 

Cynulliad. 

Argymhellion y Pwyllgor 

Rhestrir argymhellion y pwyllgor i Gomisiwn y Cynulliad isod, yn y 

drefn yr ymddangosant yn yr adroddiad hwn. Gweler y tudalennau 

perthnasol yn yr adroddiad i weld y dystiolaeth sy‘n cefnogi‘r 

argymhellion a‘r casgliadau: 

 

Argymhelliad 1. Yr ydym yn argymell bod Comisiwn y Cynulliad yn 

cynnal cynllun diswyddo gwirfoddol dim ond os ydyw wedi gwneud 

pob ymdrech i adleoli staff i'r mannau hynny y mae eu hangen at 

ddibenion busnes (gan gynnwys eu cadw fel bo'r galw)     (Tudalen 20) 

 

 

Argymhelliad 2. Yr ydym yn argymell bod  Comisiwn y Cynulliad yn 

ailystyried sut gall y cynnydd yn ei gyllideb gael ei reoli, yn unol â'i 

gynnig gwreiddiol, yn raddol dros gyfnod o 2-3 blynedd.   (Tudalen 23) 

Cyflwyniad 

 

Pwy ydym ni? 

1. Mae‘r Pwyllgor Cyllid yn bwyllgor trawsbleidiol yng Nghynulliad 

Cenedlaethol Cymru, sy‘n cynnwys Aelodau o‘r pedair plaid wleidyddol 

a gaiff eu cynrychioli yn y Cynulliad.   

2. Nid yw‘r Pwyllgor yn rhan o Lywodraeth Cymru. Yn hytrach, mae‘r 

Pwyllgor yn gyfrifol am adrodd ar gynigion a gaiff eu gosod gerbron y 

Cynulliad gan Weinidogion Cymru yn ymwneud â‘r defnydd o 

adnoddau.  Hefyd gall y Pwyllgor ystyried ac adrodd ar unrhyw fater 

arall yn ymwneud â gwariant o Gronfa Gyfunol Cymru neu sy‘n 

effeithio ar hynny.  

Beth yw Comisiwn y Cynulliad? 

3. Cynulliad Cenedlaethol Cymru yw‘r corff sy‘n cael ei ethol yn 

ddemocrataidd i gynrychioli buddiannau Cymru a‘i phobl, i ddeddfu ar 

gyfer Cymru ac i ddwyn Llywodraeth Cymru i gyfrif.  

4. Mae Comisiwn y Cynulliad:  

―Mae Comisiwn y Cynulliad yn gwasanaethu‘r Cynulliad 

Cenedlaethol i feithrin sefydliad democrataidd cryf, hygyrch a 

blaengar a deddfwrfa sy‘n darparu‘n effeithiol ar gyfer pobl 

Cymru.‖
1

 

Beth yw cyllideb ddrafft Comisiwn y Cynulliad? 

5. Dywed Rheol Sefydlog 20.13 Cynulliad Cenedlaethol Cymru: 

―Heb fod yn hwyrach na 1 Hydref ym mhob blwyddyn ariannol, 

rhaid i un o aelodau‘r Comisiwn osod gerbron y Cynulliad 

gyllideb ddrafft ar gyfer y Comisiwn sy‘n nodi‘r symiau o 

adnoddau ac arian parod y mae‘r Comisiwn yn bwriadu eu 

defnyddio ar gyfer y flwyddyn ariannol ganlynol a darpar 

symiau ar gyfer y ddwy flynedd ddilynol neu ar gyfer unrhyw 

                                       
1

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, tud 

2. 

gyfnod arall y mae‘r Comisiwn wedi cytuno arno gyda 

Gweinidogion Cymru.‖
2

 

6. Mae‘r Pwyllgor Cyllid yn gyfrifol am adrodd ar y gyllideb ddrafft 

hon. Mae Rheol Sefydlog 20.14 yn pennu ffiniau‘r adroddiad, gan nodi: 

―Caiff adroddiad y pwyllgor cyfrifol argymell amrywiadau yn y 

symiau a gynigiwyd yn y gyllideb ddrafft ar yr amod na fyddai 

effaith net yr amrywiadau hynny‘n cynyddu cyfansymiau‘r 

adnoddau neu‘r arian parod a gynigiwyd yng nghyllideb ddrafft 

y Comisiwn.‖
3

 

7. Ni allwn ni felly argymell cynyddu cyfanswm yr adnoddau neu‘r 

arian a gynigir yng nghyllideb ddrafft y Comisiwn. Serch hynny, ni 

chawn ein hatal rhag argymell bod cyfanswm yr adnoddau neu‘r arian 

a gynigir yn cael ei ostwng. 

Pam craffu ar y gyllideb ddrafft? 

8. Mae Comisiwn y Cynulliad yn derbyn arian cyhoeddus, ac, o‘r 

herwydd, mae‘n bwysig ei fod yn sicrhau‘r gwerth gorau am arian ag 

sy‘n bosibl.  Mae craffu‘n drwyadl ar gynigion cyllidebol y Comisiwn yn 

arf bwysig yn y gwaith o sicrhau‘r gwerth gorau hwnnw.  

9. Fel y nodir uchod, Comisiwn y Cynulliad sydd yn gyfrifol am 

ddarparu gwasanaethau seneddol o‘r radd flaenaf. Felly, mae ganddo 

rôl bwysig yn y gwaith o sicrhau bod Llywodraeth Cymru yn cael ei 

dwyn i gyfrif yn ddemocrataidd.    

10. Yn dilyn cyhoeddi ein hadroddiad, mae Rheol Sefydlog 20.16 yn 

pennu: 

―Rhaid i un o aelodau‘r Comisiwn gyflwyno cynnig y dylid 

cytuno ar y gyllideb a osodir o dan Reol Sefydlog 20.15 a‘i 

hymgorffori yn y cynnig cyllideb blynyddol o dan Reol Sefydlog 

20.26(ii).‖
4

 

11. Wedi hynny, bydd cynnig cyllideb derfynol (y cynnig cyllideb 

blynyddol), yn unol â gofynion Adran 125 o Ddeddf Llywodraeth 

                                       
2

 Cynulliad Cenedlaethol Cymru, Rheolau Sefydlog Cynulliad Cenedlaethol Cymru, 

Rheol Sefydlog 20.13 

3

 Cynulliad Cenedlaethol Cymru, Rheolau Sefydlog Cynulliad Cenedlaethol Cymru, 

Rheol Sefydlog 20.14 

4

 Cynulliad Cenedlaethol Cymru, Rheolau Sefydlog Cynulliad Cenedlaethol Cymru, 

Rheol Sefydlog 20.16 

Cymru 2006. Mae Deddf Llywodraeth Cymru 2006 yn pennu bod yn 

rhaid cynnig o leiaf un cynnig cyllidebol (y cynnig cyllideb blynddol) 

sy‘n perthyn i bob blwyddyn ariannol yn ei thro.   

12. Mae Rheol Sefydlog 20.29 yn nodi na ellir cyflwyno gwelliannau i‘r 

cynnig cyllideb blynyddol. 

Sut aethom ati i graffu ar y gyllideb ddrafft? 

13. Ystyriwyd cyllideb ddrafft Comisiwn Cynulliad Cenedlaethol 

Cymru 2012-13 yn ein cyfarfod ar 6 Hydref 2011. 

14. Yn y cyfarfod hwn, cawsom dystiolaeth gan: 

– Angela Burns AC, Comisiynydd y Cynulliad dros y gyllideb a 

llywodraethu 

– Claire Clancy, Prif Weithredwr a Chlerc y Cynulliad  

– Steve O‘ Donoghue, Pennaeth Adnoddau‘r Cynulliad 

15. Wedi‘r cyfarfod, ar 7 Hydref 2011, rhoddodd Prif Weithredwr a 

Chlerc y Cynulliad dystiolaeth ysgrifenedig bellach i‘r Pwyllgor 

ynghylch nifer o faterion a godwyd yn ein cyfarfod. 

16. Mae manylion ein hystyriaeth o themâu a materion allweddol yn 

deillio o dystiolaeth Comisiwn y Cynulliad i‘w gweld yn y penodau a 

ganlyn: 

– Ffocws strategol a blaenoriaethau ar gyfer y Pedwerydd 

Cynulliad; 

– Cyfanswm cyllideb Comisiwn y Cynulliad; 

– Cynaliadwyedd; 

– Cyllido‘r gwaith o ddarparu gwasanaethau dwyieithog; 

– Costau Aelodau‘r Cynulliad; 

– Effeithiau posibl ar Gyrff a Ariennir yn Uniongyrchol yn sgîl 

newid y cwmpasau mewn cynigion cyllidebol. 

1. Ffocws strategol a blaenoriaethau ar gyfer y 

Pedwerydd Cynulliad 

17. Yn refferendwm Mawrth 2011, pleidleisiodd pobl Cymru o blaid 

rhoi mwy o bwerau deddfu i‘r Cynulliad. Gall y Cynulliad yn awr basio 

deddfau ar bob un o‘r pynciau yn yr 20 o feysydd datganoledig heb 

orfod ceisio cytundeb Senedd y DU. 

18. Yn sgîl y bleidlais honno o blaid, mae‘r Comisiwn wedi datgan y 

bydd, yn y Pedwerydd Cynulliad, yn: 

– ―cryfhau‘r cyngor a‘r gwasanaethau arbenigol sydd ar gael fel y 

bydd y gwaith o graffu ar bolisi, cyllid a deddfwriaeth 

Llywodraeth Cymru yn fwy treiddgar, yn fwy adeiladol ac yn fwy 

deallus;  

– sicrhau bod gan Aelodau unigol y cymorth sydd ei angen arnynt 

i hyrwyddo eu cynigion eu hunain ar gyfer newid polisi a newid 

deddfwriaethol; 

– creu amgylchedd a fydd yn galluogi‘r cyhoedd yng Nghymru i 

gymryd mwy a mwy o ran yng ngwaith y Cynulliad, gan gynnwys 

y broses ddeddfwriaethol; a  

– chyflawni hyn i gyd o fewn cyd-destun o wario pob punt yn 

ddoeth.‖
5

 

19. Yn benodol, nododd y Comisiwn mai ei ffocws strategol ar gyfer y 

Pedwerydd Cynulliad fydd:  

– ―Darparu cefnogaeth seneddol o‘r radd flaenaf; 

– Ymgysylltu â phobl Cymru; 

– Hyrwyddo Cymru; a 

– Defnyddio adnoddau‘n ddoeth.‖
6

 

Darparu cefnogaeth seneddol o’r radd flaenaf 

20. Un o swyddogaethau pwysicaf Comisiwn y Cynulliad yw darparu 

gwasanaethau cymorth a staff arbenigol o‘r safon orau.  Mae‘r 

gwasanaethau hyn yn cynnig cymorth i‘r 60 o Aelodau Cynulliad wrth 

iddynt gynrychioli buddiannau pobl Cymru, graffu ar weithredoedd a 

gwariant Llywodraeth Cymru, a gwneud deddfau da. 

                                       
5

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, t5. 

6

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, t2. 

21. Yn ei gyllideb ddrafft, nododd y Comisiwn mai ei fwriad yw 

sicrhau bod cyngor arbenigol, capasiti dadansoddi, cymorth ymarferol, 

a chyfleoedd o ran eu datblygiad proffesiynol parhaus yn parhau i fod 

ar gael i Aelodau er mwyn eu galluogi i gynrychioli pobl Cymru yn y 

ffordd orau bosibl. Nododd y Comisiwn hefyd, tra bod Aelodau‘n 

derbyn y cymorth y cyfeirir ato uchod, a hynny ar raddfa helaeth, fod 

angen atgyfnerthu‘r cymorth sydd ar gael yn y mannau hynny lle 

rhagwelir cynnydd yn y galw yn sgîl y bleidlais o blaid yn y 

refferendwm: 

 ―Bydd mwy o alw am gyngor cyfreithiol, gweithdrefnol ac 

ymchwil, yn deillio o nifer a chymhlethdod deddfwriaeth y 

Cynulliad. Er bod llawer o‘r cymorth hwnnw yn canolbwyntio ar 

roi‘r modd i‘r Aelodau graffu ar filiau‘r Llywodraeth, bydd y 

Comisiwn hefyd yn sicrhau bod cefnogaeth seneddol debyg ar 

gael i Aelodau unigol a phwyllgorau a fydd am ddatblygu a 

hyrwyddo eu cynigion deddfwriaethol eu hunain.‖
7

 

22. Bu inni ofyn i‘r Comisiwn i esbonio‘n helaethach pam yr oedd yn 

rhagweld cynnydd yn y galw am gyngor cyfreithiol, gweithdrefnol ac 

ym maes ymchwil, a sut y byddai‘n darparu gwell gwasanaeth i 

Aelodau‘r Cynulliad. Tynnodd y Comisiwn sylw at y cynnydd yn nifer y 

ceisiadau am gymorth yn y Pedwerydd Cynulliad, a nododd Prif 

Weithredwr a Chlerc y Cynulliad Cenedlaethol:  

―Chairs are already coming to us and asking to do more and to 

stretch what they are doing in terms of scrutiny. For example, 

they are asking for additional, or maybe original research, to 

complement the work that our research service can do, and for 

expert advisers.‖
8

 

23. Hefyd, nododd Comisiynydd y Cynulliad dros y gyllideb a 

llywodraethu fod cymwyseddau deddfwriaethol newydd y Cynulliad yn 

galw am gyngor cyfreithiol ychwanegol i Aelodau. Dywedodd: 

―in the third Assembly, the Commission stripped back the 

budget. That is what we asked it to do. We were on the edge of 

the recession, and it pared the Assembly down to a fairly good 

level. We now operate in a different landscape. We need more 

parliamentary support, for example, more people in the 

                                       
7

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, t8 

8

 Cofnod y Trafodion, y Pwyllgor Cyllid, 6 Hydref 2011, Para 11 

Members‘ research service. We already have a couple of vacant 

posts for people with high levels of expertise, namely the kind 

of people who support you in this committee. The committees 

need to have a strong power behind them in terms of people 

who know the scrutiny and legislative processes. We need more 

lawyers… we are now talking about Bills as opposed to 

Measures and we also now have responsibility for subsidiarity 

issues from the European Union, so there is a lot of extra stuff 

that we need to do.‖
9

 

24. Yr ydym yn ystyried bod dadl gref o blaid y Cynulliad yn ceisio 

darparu cymorth ehangach i Aelodau. Er enghraifft, dywedodd un o‘n 

haelodau: 

―there should be more lawyers. It was silly to have just one 

lawyer, the head of the Legal Service, looking at all the 

Measures and all the legislative competence Orders in the last 

Assembly. As someone who has experience of taking an LCO 

forward and then a Measure—probably the only backbencher to 

have done so—I know the pressure that was put on the lawyers. 

People have to realise that Government lawyers are different to 

Assembly lawyers.‖
10

 

Ymgysylltu â phobl Cymru a hyrwyddo Cymru 

25. Dywedodd y Comisiwn wrthym y bydd yn adeiladu ar gefndir 

cadarn y Cynulliad ym meysydd addysg, e-ddemocratiaeth ac 

ymgysylltu â‘r cyhoedd drwy ddatblygu ‗mentrau arloesol ac 

enghreifftiol‘. Mae‘r ddogfen ddrafft ar y gyllideb yn nodi y bydd y 

gyllideb yn galluogi‘r Comisiwn i fuddsoddi yn 

–  ―e-ddemocratiaeth arloesol; 

– ymgysylltu‘n ehangach â phobl; 

– gweithgareddau pellach ag ysgolion a phobl ifanc; 

– mynediad i‘r Aelodau at ystyriaethau perthnasol, arbenigol; a 

– dulliau cost effeithiol o ddarparu gwell gwasanaethau 

dwyieithog.‖
11

 

                                       
9

  Cofnod y Trafodion, y Pwyllgor Cyllid, 6 Hydref 2011, Para 8 a 10 

10

 Cofnod y Trafodion, y Pwyllgor Cyllid, 6 Hydref 2011, Para 14 

11

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, t9 

[fel ar 30 Medi 2011] 

26. Esboniodd y Comisiwn y byddai‘r buddsoddiadau yma o fudd i‘r 

Comisiwn wrth iddo geisio cyflawni ei brif amcan, sef: 

―by the end of the fourth Assembly, this parliamentary body 

will be cemented into the hearts and minds of the people of 

Wales.‖
12

 

27. Er enghraifft, nododd y Prif Weithredwr a Chlerc y Cynulliad: 

―Chairs…want to take committees out beyond Cardiff into other 

parts of Wales, to ensure that Members can listen to people in 

Wales, and, possibly, try out new ways of operating as 

committees with the reference groups and so forth.‖
13

 

28. Yr ydym yn croesawu bwriad y Comisiwn i alluogi mwy o 

ymgysylltiad â phobl Cymru. Serch hynny, nid ystyriwn fod hwn yn 

gyfiawnhad gwirioneddol dros geisio cynyddu cyfanswm y gyllideb yn 

y modd y mae Comisiwn y Cynulliad yn ceisio‘i wneud. Fel dywedodd 

un o‘n haelodau: 

 ―in the third Assembly, committees wanted to go out of the 

Senedd and did so and that was contained within the budget. 

So, I do not see why you are using that as an example now and 

saying that committees will go out in this Assembly. 

Committees have always gone out although the timetable 

sometimes makes it difficult… If you are asking for additional 

money, surely you are looking for additional money for an 

additional service, and that is not an additional service, 

because it has always existed and been provided for.‖
14

 

Defnyddio adnoddau’n ddoeth 

29. Yn ei bapur, tynnodd y Comisiwn sylw at arbedion gweithredol o 

£837,000 yn ystod 2012-13. O‘r rhain:  

– yr oedd £397,000 yn arbedion cylchol a ddaeth drwy newid 

prosesau a thrwy negodi contractau;  

– arbedwyd £370,000 drwy reoli trosiant staff a thrwy wella 

prosesau;  

– a daeth £70,000 drwy arbedion anghylchol.   

30. Yr oedd yr arbedion anghylchol y tynnwyd sylw atynt gan y 

Comisiwn yn deillio‘n bennaf o gostau untro yn 2011-12 (megis 

agoriad swyddogol y Pedwerydd Cynulliad) neu o gostau yr oedd 

disgwyl penderfyniad yn eu cylch (megis cyfleusterau parcio). 

31. Bu inni ofyn i‘r Comisiwn am sail yr arbedion a ragwelwyd yng 

nghyllideb ddrafft 2012-13 a pha mor gadarn yr oedd. Yr oeddem yn 

falch o glywed Comisiynydd y Cynulliad dros y gyllideb a llywodraethu 

yn dweud: 

―They are all hard numbers. The budget that was put forward in 

the third Assembly was all about delivering strong savings, 

given the economic landscape that was prevalent at the time. 

To do that, we felt that it was important to identify and drag 

out the savings. These are hard and fast savings. For example, 

the savings on photocopier rental were achieved by 

renegotiating the contracts for the building. We saved on 

specialist advice on the environmental side as a number of 

consultants were coming in to give that advice. We have saved 

on the catering contract, as you know. We have achieved all 

sorts of other savings—some of which were not very popular, 

such as car parking. The savings are cast in stone.‖
15

 

32. Yn yr un modd, nododd Pennaeth Adnoddau‘r Cynulliad: 

―One of the encouraging things to have come out of the 

external challenge sessions was the view from our advisers that 

we are already a lean organisation. That is exemplified in the 

proposed 2012-13 budget, which is still less than the budget 

that we had in 2009-10. The Commission has a good track 

record on delivering savings in every year.‖
16

 

33. Yr ydym yn falch bod y Comisiwn wedi pennu arbedion yng 

nghyllideb 2012-13, ac yr ydym o‘r farn fod angen iddo barhau i geisio 

sicrhau gwell gwerth am arian cyhoeddus. 

34. Yn benodol, yr ydym o‘r farn fod angen mynd ati mewn ffordd 

gydgysylltiedig, gan ystyried yr hirdymor, wrth geisio gwerth gorau am 

arian. Er enghraifft, cydnabu Comisiynydd y Cynulliad dros y gyllideb a 

llywodraethu: 

 ―I know from my own experience that, under the old system, 

my computer at home was always on, and it was so easy—I 

could just sit down and log straight in. Now there is the hassle 

of trying to log in, so I find that I do less on my computer at 

home—it is far more about the reading now; it has 

fundamentally changed how I work. I know that that is reflected 

in the experiences of the other 59 Members... we need to get 

smarter and sharper, and one of the investments that we need 

to make is to have someone who understands how these 

systems work, has bought systems, has contracted them and 

scoped them, and then managed them. That will give us long-

term savings, not just with regard to making sure that we are 

buying in the right technology—because we need new 

technology right across the Assembly estate—but also making 

the right savings in terms of your time, which is incredibly 

valuable.‖
17

 

35. Yn yr un modd, nododd Prif Weithredwr a Chlerc y Cynulliad tra 

bod cael cyfran mewn cydwasanaethau yn aml yn rhatach na chaffael 

gwasanaethau‘n annibynnol: 

―the biggest example that we have of where we are operating 

within a shared service-type arrangement is the Merlin contract 

for the current delivery of information technology. We know the 

frustrations that that causes in not having enough flexibility 

and control over the delivery of our services.‖
18

 

36. Yr ydym o‘r farn fod arbedion ddim ond yn wir arbedion os nad 

ydynt yn arwain at gostau pellach i‘r sefydliad, neu o ran amser 

Aelodau. Fel enghraifft, ni fyddai o fudd i‘r Comisiwn brynu cetris inc 

rhatach os yw‘r rheini‘n arwain at gostau pellach wrth inni orfod talu 

peirianwyr i drwsio argraffwyr ac wrth wastraffu amser Aelodau.  

37. Yn y cyd-destun hwn, nodwn fod y Comisiwn wedi penodi: 

―someone...from the Environment Agency to head-up 

procurement services.‖
19

Os yw‘r penodiad yn arwain at well gwerth am arian i‘r Comisiwn wrth 

iddo gaffael neu ailnegodi contractau, byddem yn ystyried bod hwn yn 

adnodd ychwanegol gwerthfawr. 

2. Cyfanswm Cyllideb Comisiwn y Cynulliad 

Costau anochel a buddsoddi yn ystod y Pedwerydd Cynulliad 

38. Wrth gyflwyno cyllideb ddrafft 2012-13, rhannodd Comisiwn y 

Cynulliad y cyllid ychwanegol a geisiwyd yn gostau uwch yr 

ymrwymwyd iddynt eisoes (y cyfeiriwyd atynt fel ‗cynnydd anochel‘), ac 

yn ddyraniadau arfaethedig y bwriedir iddynt gryfhau‘r gwasanaethau 

a gynigir gan y Comisiwn (y cyfeirir atynt fel ‗Buddsoddi yn y 

Pedwerydd Cynulliad‘). 

Cynnydd anochel 

39. Pennodd y Comisiwn £2.27
20

 miliwn yn ‗gynnydd anochel‘ yng 

nghyllideb ddrafft 2012-13.  Ac eithrio dibrisiant, yr oedd rhan 

sylweddol o‘r swm hwn yn deillio o gostau staff y Cynulliad, staff 

cymorth ac Aelodau‘r Cynulliad, ynghyd â chynnydd o £0.5 miliwn yn y 

rhent. 

40. Pwysleisiodd y Comisiwn ei fod wedi ymrwymo i‘r cynnydd hwn 

eisoes a mynegodd bryder pe na bai‘r gyllideb yn cael ei derbyn er 

mwyn talu‘r costau hyn, gan fod y Comisiwn blaenorol eisoes wedi:  

―stripped the Assembly to the bone, but, because we are back 

to the bone and we are that lean, we have very little else to 

go.‖
21

   

41. Nododd Comisiynydd y Cynulliad dros y gyllideb a llywodraethu 

hefyd: 

―of our 6.4 per cent, 5 per cent is for unavoidable costs that we 

have no ability to do anything about—they are contractual or 

rent-based costs. Our area of discretionary spend is actually 

very small...We can squeeze the odd pip here and there—we 

spoke earlier about pulling out of our apprenticeship 

programme, for example, which would save some money—but, 

in trying to deliver the investment that we need to move on and 

to achieve our outcome, because we have such little amount of 

wriggle room, there are not an awful lot of things that we can 

                                       
20

 Cynulliad Cenedlaethol Cymru, Cyllideb Ddrafft Comisiwn y Cynulliad 2012-13, 

t15. Mae tabl 2 yn y gyllideb ddrafft yn cyfeirio at £2.071 miliwn o gynnydd anochel, 

ond dylid nodi mai gwall teipio yw hwn. 

tackle. I will be absolutely candid with you: if we were to carry 

on in this Assembly with exactly the same programme of 

delivery as the third Assembly, we would be looking at losing 

60 to 70 jobs within the Assembly Commission.‖
22

 

42. Nododd y Comisiynydd hefyd pe na bai‘r gyllideb yn cael ei 

derbyn er mwyn talu am y costau anochel hyn: 

―We would have to stop the investment programme in the IT 

systems, which means that we would not be able to bring the 

Chamber up to speed. We have a lot of other contractual 

matters that we cannot wriggle out of: for example, we know 

that our current IT system provider‘s contract comes to an end 

in 2014. We may renew the contract with that provider or go 

elsewhere, but that is something we would have to spend on at 

the expense of other, softer areas. We took a view that we have 

to invest in achieving the outcome that we want. We have a 

small amount of wriggle room, because we are already an 

incredibly lean organisation.‖
23

 

43. Yr ydym o‘r farn ei bod o werth inni geisio talu nifer o‘r costau 

anochel hyn. Er bod natur y costau‘n anochel, yr ydym hefyd o‘r farn y 

dylai Comisiwn y Cynulliad wneud pob ymdrech i leihau‘r costau.  

44. Er enghraifft, yr ydym yn cytuno gyda‘r Comisiwn fod ei gontract 

gyda‘r heddlu yn hanfodol. Serch hynny, mae lefel y cymorth a roddir 

gan yr heddlu yn fwy dadleuol. Cefnogwn y Comisiwn wrth ystyried: 

―challenging them [sef yr heddlu, o ran lefel y cymorth y mae ei 

hangen]...and asking them to provide the evidence that that is 

so. We are also undertaking comparisons to see how much 

police operations in other areas cost.‖
24

 

Buddsoddi yn y Pedwerydd Cynulliad 

45. Mae cynigion y Comisiwn yn ei gyllideb ddrafft ar gyfer 

‗Buddsoddi yn y Pedwerydd Cynulliad‘ yn dod i gyfanswm o £1.449 

miliwn, gan gynnwys £0.5 million ar gyfer cronfa ailstrwythuro.  

Nododd papur y Comisiwn y byddai‘r gronfa ailstrwythuro yn cael ei 

defnyddio ar gyfer ―cynllun diswyddo gwirfoddol; newidiadau 

sefydliadol a gwella capasiti proffesiynol.‖
25

 

46. Bu inni ofyn i Gomisiwn y Cynulliad ddarparu gwybodaeth bellach 

am ddiben y gronfa hon. Wrth sôn am y gronfa, dywedodd y 

Comisiynydd dros y gyllideb a llywodraethu:  

―it also encompasses such things as Assembly Member training 

and staff training. We are keen that we start to get skills into 

the organisation and into the people who work in the 

organisation. What we use that sum for can be training an 

Assembly Member staff member—I know this from my 

constituency office—how to deal with problematic cases, 

challenging behaviour or a constituent who behaves completely 

inappropriately. We offer all that and we need to do more than 

that. We recognise strongly the stress levels that ordinary 

constituency members of staff are put under because they are 

not trained. They are not social workers and they are not 

trained to deal with some of the harrowing things that they 

come across.‖
26

 

47. Yr ydym o‘r farn fod gwerth i‘w gael o alluogi staff i symud o 

amgylch y sefydliad, gan ddefnyddio sgiliau trosglwyddadwy a 

hyfforddadwy er mwyn bodloni‘r anghenion busnes hanfodol.   

48. Serch hynny, dywedodd Prif Weithredwr a Chlerc y Cynulliad 

wrthym fod y Comisiwn yn:  

―currently considering whether we should run another 

severance scheme. As you know, we ran a severance scheme 

and 25 members of staff left.‖
27

 

49. Yr ydym yn deall nad yw‘r Comisiwn wedi penderfynu cynnal ail 

gynllun diswyddo gwirfoddol. Serch hynny, yr ydym yn pryderu nad yw 

ceisio‘r cyllid i gael y capasiti i gynnal cynllun diswyddo gwirfoddol yn 

cyd-fynd ag ymdrechion y Comisiwn i gryfhau ei allu i ddarparu 

gwasanaethau a chyngor arbenigol. Fel y dywedodd un o‘n haelodau: 

―Perhaps the restructuring fund could retrain staff to do a 

different job, rather than getting rid of them.‖
28

 

Yr ydym yn argymell bod Comisiwn y Cynulliad yn cynnal cynllun 

diswyddo gwirfoddol dim ond os ydyw wedi gwneud pob ymdrech 

i adleoli staff i'r mannau hynny y mae eu hangen at ddibenion 

busnes (gan gynnwys eu cadw fel bo'r galw) 

Cynnydd sy’n sylweddol uwch na’r newid ym Mloc Cymru 

50. Fel y nodir yn y cyflwyniad i‘r adroddiad hwn, mae Rheol Sefydlog 

20.14 yn pennu na chawn ni argymell cynyddu cyfanswm yr adnoddau 

a‘r arian a gynigir yng nghyllideb ddrafft y Comisiwn. Serch hynny, nid 

yw hyn yn ein hatal rhag argymell bod cyfanswm cyllideb y Comisiwn 

yn cael ei ostwng. 

51. Mae cynigion Comisiwn y Cynulliad ar gyfer cyllideb 2012-13 yn 

nodi dyraniad o £47.6 miliwn. Golyga hyn gynnydd o £2.9 miliwn (6.4 

y cant), sef cynnydd o 3.9 y cant mewn termau real,
29

 er 2011-12.  Mae 

cyfanswm cyllideb 2012-13 yn cynnwys: 

– Gwasanaethau‘r Cynulliad - £34.1 miliwn (cynnydd o 7.6 y cant 

er 2011-12, a chynnydd o 5.0 y cant mewn termau real); ac 

– Aelodau‘r Cynulliad - £13.5 miliwn (cynnydd o 3.6 y cant er 

2011-12, a chynnydd o 1.0 y cant mewn termau real). 

52. Bu inni ofyn i Gomisiwn y Cynulliad gyfiawnhau‘r cynnydd yng 

nghyfanswm ei gyllideb, sy‘n sylweddol uwch na‘r cynnydd a geisiwyd 

gan adrannau Llywodraeth Cymru a chyrff eraill a gyllidir yn 

uniongyrchol o floc Cymru. Fel y nododd un o‘n haelodau: 

―Os edrychwn ar adrannau‘r Llywodraeth, fe welwn gynnydd 

rhwng 2011-12 a 2012-13 o 0.5 y cant ar yr ochr refeniw. A 

defnyddio‘r gwasanaeth iechyd fel enghraifft, mae‘r cynnydd 

yno‘n 1.5 y cant. Mae gostyngiad 3 y cant yng ngweinyddiaeth 

gwasanaethau canolog y Llywodraeth. Fodd bynnag, y cynnydd 

mwyaf mewn unrhyw gyllideb, o bell ffordd, yw‘r cynnydd yng 

nghyllideb y Comisiwn: mae ei gyllideb yn cynyddu 6 y cant, ac 

mae cyllideb gwasanaethau‘r Cynulliad yn cynyddu 7.6 y cant… 

Onid yw‘r cyhoedd yn mynd i‘w gweld hi‘n od fod y cynnydd yn 

y gwasanaethau iechyd, er enghraifft, bedair gwaith yn llai fel 

canran na‘r cynnydd yn wasanaethau‘r Cynulliad? Sut y gallwch 

gyfiawnhau bod gweinyddiaeth y Cynulliad yn haeddu cynnydd 

uwch na gwasanaethau rheng flaen?‖
30

 

53. Mynnodd Pennaeth Adnoddau‘r Cynulliad wrth ymateb: 

―It is probably more important than ever, in these difficult 

times, for the Assembly to have the best tools possible for 

Members to do their jobs. In the last budget document we set 

out the risk that there would be changes in the breadth, timing 

and quality of services that Members receive, and that there 

would be a notable change to such things as the contracts 

supporting the Assembly, and that that would impact on 

contractor staff. So, that goes almost to the core of what the 

Assembly does in holding others into account. What the 

Commission has done in this budget is to decide that rather 

than cut services and costs by upwards of £2 million—there are 

unavoidable costs that add nothing to the services we provide 

you with, but merely hold us level—it would propose a budget 

increase.‖
31

 

54. Yr ydym yn cydnabod bod gan Gomisiwn y Cynulliad rôl allweddol 

yn y gwaith o ddatblygu democratiaeth Cymru, a bod yn rhaid iddo 

gael yr adnoddau angenrheidiol i gyflawni‘r rôl honno. Ar yr un pryd, 

mae‘n hanfodol fod arian cyhoeddus yn cael ei ddefnyddio yn y modd 

mwyaf effeithlon ac effeithiol â phosibl. Mae‘r hinsawdd ariannol sydd 

ohoni yn pwysleisio‘r ffaith fod darparu gwasanaethau cyhoeddus yn 

effeithlon cyn bwysiced ag erioed. Nodwn fod Pwyllgor Cyllid y trydydd 

Cynulliad wedi gwneud sylw ar y mater hwn y llynedd, sef:   

―Mae’r Pwyllgor Cyllid yn cytuno ar bwysigrwydd ystyried yr hyn 

sy’n digwydd yn y byd ehangach. A phan fydd sefydliad neu 

fethodoleg sefydledig, mae’n aml yn bosibl gweld y pethau y 

gellir eu gwneud yn wahanol neu, gyda’r profiad sydd gan 

rywun, edrych ar y modd i wneud arbedion cost mewn ffordd 

wahanol. Ar yr un pryd, mae rôl y Cynulliad, a’i safle o ran 

llywodraethu Cymru, yn datblygu. Wrth ategu’r egwyddor o 

                                       
30

 Cofnod y Trafodion, y Pwyllgor Cyllid, 6 Hydref 2011, Para 73 a 78. Mae ffigurau 

diweddaraf cyllideb ddrafft Llywodraeth Cymru yn awgrymu cynnydd refeniw rhwng 

2011-12 a 2012-13 o 0.6 y cant ar gyfer adrannau Llywodraeth Cymru, gan gynnwys 

adlewyrchu’r newidiadau ym mloc Cymru, mae’n bwysig peidio 

â gadael i ystyriaethau o’r fath gyfyngu’r ddemocratiaeth sy’n 

tyfu yng Nghymru.‖
32

 

55. Mae Comisiwn y Cynulliad yn cydnabod ei fod yn mynd ati i 

ymateb mewn ffordd wahanol i‘r hinsawdd ariannol bresennol i‘r 

ffordd yr ymatebodd ei ragflaenydd, Comisiwn y Trydydd Cynulliad. 

Dywedodd y Comisiynydd dros y gyllideb a llywodraethu:  

―the third Assembly Commission stripped everything right 

back. It had a different strategy and believed that we should 

continue to cut, cut, cut. At the end of the day, we are here to 

represent the people who put us here, and our view as the 

fourth Assembly Commission is that we must invest in order to 

deliver those parliamentary services, because we have to 

underpin what the National Assembly for Wales is all 

about…the previous Commission believed that we should 

continue with a programme of cuts. We do not believe that, if 

we were to cut any further, we would be able to maintain 

anything like the level of service that we currently provide.‖
33

 

56. Yr ydym o‘r farn fod modd dadlau‘n gryf fod Comisiwn y Trydydd 

Cynulliad wedi mynd yn rhy bell ac yn rhy ddwfn wrth dorri cyllideb 

blwyddyn ariannol 2011-12. O‘r herwydd, mae gennym gydymdeimlad 

â Chomisiwn y Cynulliad wrth iddo geisio mynd i‘r afael ag effeithiau‘r 

toriadau a wnaed ym mlwyddyn ariannol 2011-12, a gwneud yn iawn 

amdanynt. Dywedodd un o‘n haelodau: 

   ―I like your budget; I am not unhappy with it.‖
34

 

57. Serch hynny, yn yr hinsawdd ariannol bresennol, nid ystyriwn fod 

Comisiwn y Cynulliad wedi rhoi digon o gyfiawnhad inni allu cefnogi ei 

gais am gynnydd o 6.4 y cant yn ei gyllideb, a hynny o fewn un 

flwyddyn.  Yr ydym o‘r farn y byddai‘n fwy priodol cynyddu cyllideb 

Comisiwn y Cynulliad yn raddol.   

58. Yr ydym o‘r farn y dylai Comisiwn y Cynulliad ailystyried ei 

gynigion cyllidebol, ar sail yr angen i sicrhau bod modd cyflwyno‘r 

cynnydd y mae‘n ei geisio, a hynny‘n raddol dros gyfnod o 2-3 

blynedd. 

Yr ydym yn argymell bod  Comisiwn y Cynulliad yn ailystyried sut 

gall y cynnydd yn ei gyllideb gael ei reoli, yn unol â'i gynnig 

gwreiddiol, yn raddol dros gyfnod o 2-3 blynedd.  

3. Cynaliadwyedd 

59. Dywedodd y Comisiwn wrthym ei fod wedi gosod targed i‘w hun o 

leihau allyriadau carbon yr ystad 40 y cant erbyn 2015. Yn y ddwy 

flynedd gyntaf hyd at Ebrill 2011, llwyddwyd i leihau allyriadau 19 y 

cant, gan arbed £100,000 dros ddwy flynedd. Yn ei bapur, dywed y 

Comisiwn wrthym: 

―Byddwn yn parhau i fuddsoddi er mwyn cynnal y cynnydd hwn 

a pharhau i reoli ein gwariant ar gostau ynni.‖
35

 

60. Bu inni ofyn i‘r Comisiwn sut y byddai‘n mynd ati i sicrhau bod yr 

arbedion blynyddol o safbwynt allyriadau carbon a‘r defnydd o ynni yn 

cael eu cynnal. Cytunodd Pennaeth Adnoddau‘r Cynulliad y byddai hyn 

yn cyflwyno cryn her, a dywedodd:  

―Having got rid of paper towels in the toilets, we have saved 

tons of paper from going to landfill, and we now use the 

energy-efficient hand dryers instead. It is probably fair to say 

that we have done all the easy stuff. Picking up Ann‘s point, it 

will require continuing, major investment if we are to achieve 

the Assembly‘s target of 40 per cent carbon emissions 

reductions by 2015.‖
36

 

61. Yr ydym yn croesawu ymdrech barhaus Comisiwn y Cynulliad wrth 

geisio lleihau ei allyriadau carbon a‘i ddefnydd o ynni.  

4. Cyllido’r gwaith o ddarparu gwasanaethau 

dwyieithog 

62. Cytunodd Comisiwn y Cynulliad ar 14 Gorffennaf 2011 y byddai‘n 

cyflwyno deddfwriaeth newydd er mwyn gwneud dyletswyddau‘r 

Cynulliad Cenedlaethol a Chomisiwn y Cynulliad o ran darparu 

gwasanaethau dwyieithog yn gwbl glir, gan roi iddynt sail statudol 

gadarn. Cytunodd hefyd i gyflwyno cynllun gwasanaethau dwyieithog 

newydd yn unol â‘r fframwaith deddfwriaethol arfaethedig. 

63. Adeg cyhoeddi‘r adroddiad hwn, yr oedd ymgynghoriad 

cyhoeddus ar y cynigion hyn yn mynd rhagddo,
37

 ond nid oedd yr 

ymgynghoriad yn cyfeirio at unrhyw gostau neu gyllid newydd yn sgîl y 

ddeddfwriaeth. 

64. Bu inni ofyn a fyddai gan y ddeddfwriaeth hon unrhyw oblygiadau 

ariannol i Gomisiwn y Cynulliad, ac, os byddai, a oedd unrhyw gostau 

posibl wedi‘u cynnwys yng nghynigion y gyllideb ddrafft. Esboniodd 

Comisiynydd y Cynulliad dros y gyllideb a llywodraethu: 

―We have a sum included. We are looking to reinstate the 

bilingual Record; that seems to be the will of the Members. 

However, we also have a big programme of consultation going 

on, and the Welsh Language Board is doing a study to review 

the most cost-effective tools that we could use. We are looking 

at mechanical reporting methods as well, because there is an 

awful lot of new technology out there, but again, we are 

mindful of the cost. When we first looked at reinstating the 

Record to the level that we were hoping for, the cost was 

something like £600,000 a year. We have brought that down 

and down and we are now looking at circa £150,000, and 

probably slightly less than that.‖
38

 

65. Yr ydym yn croesawu ymdrechion y Comisiwn i ddarparu 

gwasanaethau dwyieithog, gan wneud hynny drwy geisio‘r gwerth 

gorau posibl am arian cyhoeddus.  

                                       
37

 Cynulliad Cenedlaethol Cymru, Ymgynghoriad cyhoeddus ar Wasanaethau 

Dwyieithog cyn y broses ddeddfu [fel ar 30 Medi 2011] 

38

 Cofnod y Trafodion, y Pwyllgor Cyllid, 6 Hydref 2011, Para 133 

5. Costau Aelodau’r Cynulliad 

66. Cyfrifoldeb Bwrdd Taliadau Cynulliad Cenedlaethol Cymru, a 

sefydlwyd gan Fesur Taliadau Cynulliad Cenedlaethol Cymru 2010, yw 

penderfyniadau ynghylch cyflog a chostau eraill Aelodau‘r Cynulliad. 

Mae‘r bwrdd yn gwbl annibynnol ar y Cynulliad, felly nid oes gan 

Aelodau unrhyw ran yn y gwaith o osod eu cyflogau eu hunain, 

cyflogau eu staff, na‘r symiau y gellir eu hawlio i dalu costau swyddfa a 

chostau eraill. Caiff penderfyniadau‘r bwrdd eu cyhoeddi ym 

Mhenderfyniad Cynulliad Cenedlaethol Cymru ac, yn statudol, 

cyfrifoldeb y Comisiwn yw sicrhau bod y cyllid ar gael er mwyn talu‘r 

costau sy‘n deillio o‘r Penderfyniad. 

67. Mae‘r bwrdd wedi pennu bod cyflog sylfaenol Aelodau‘r Cynulliad 

yn £53,852, ac wedi rhewi‘r cyflog ar y lefel honno am y pedair 

blynedd nesaf. Cafodd lwfansau deiliaid swyddi eu rhewi yn yr un 

modd.  Mae‘r bwrdd hefyd wedi adolygu a diwygio cymhwysedd rhai 

o‘r costau swyddfa a chostau eraill. Dros y pedair blynedd nesaf, bydd 

yr arbedion yn cynnwys: 

– rhewi cyflogau     £1.500 miliwn; 

– rhewi lwfansau deiliaid swyddi  £0.428 miliwn; 

– costau swyddfa a chostau eraill £0.160 miliwn. 

68. Dywed y gyllideb ddrafft y bydd costau cyflogau Aelodau a staff 

cymorth, a chostau swyddfa, yn dod i gyfanswm o £13.5 miliwn yn 

2012-13, sef cynnydd o £468,000 er 2011-12. Mae hyn yn cynnwys y 

cyflog llawn, a chyfanswm y lwfansau, sydd ar gael i bob Aelod dros 

ddeuddeg mis. Yn 2011-12, diddymwyd y Cynulliad am gyfnod o chwe 

wythnos, ac arweiniodd hynny at gyflogau a lwfansau is yn ystod y 

flwyddyn etholiadol honno. 

69. Bu inni ofyn i Gomisiwn y Cynulliad pa un a oedd yn disgwyl 

unrhyw benderfyniadau pellach gan y Bwrdd Taliadau a fyddai‘n 

effeithio ar gwmpas Aelodau‘r Cynulliad yn 2012-13. Dywedodd 

Comisiynydd y Cynulliad dros y gyllideb a llywodraethu: 

―not to our knowledge, but of course the remuneration board is 

completely outwith our control and it is our task to provide it 

with the money to cover any determinations that it chooses to 

make. I know that it is constantly reviewing the determinations 

that it has made, and it is also very interested in ensuring that 

Assembly Members get the right level of resource support in 

order to do their jobs. If there were any changes, we would just 

have to come back to the Government and ask for a 

supplementary budget.‖
39

6. Effeithiau posibl ar gyrff a ariennir yn 

uniongyrchol yn sgîl newid y cwmpasau mewn 

cynigion cyllidebol  

70. Yn ein cyfarfod ar 28 Medi 2011, esboniodd y Gweinidog Cyllid ei 

chynllun ar gyfer newid cynnig Llywodraeth Cymru ar y gyllideb, a 

hynny er mwyn mynd y tu hwnt i gwmpasau unigol yn gyfreithlon, 

cyhyd â bod y cyfansymiau‘n cael eu cynnal.    

71. Rhoddodd y Gweinidog sicrwydd inni yn y cyfarfod hwn ei bod hi 

dal yn fwriad ganddi i gynhyrchu dwy gyllideb atodol bob blwyddyn. 

Dywedodd y Gweinidog hefyd fod ei swyddogion wedi dechrau 

trafodaethau gyda‘r Comisiwn yn hyn o beth. 

72. Bu inni ofyn am farn Comisiwn y Cynulliad am gynigion y 

Gweinidog.  Dywedodd Pennaeth Adnoddau‘r Cynulliad: 

―There is a good level of trust between the officials of both 

organisations. It is entirely appropriate for the committee to 

ensure that there are safeguards in place, so that if the 

Commission ever does need a supplementary budget, there is a 

mechanism for us to get that. However, the proposals that I 

have seen set out from the Government do not appear to risk 

that being able to be done.‖
40

 

73. Yr ydym yn ddiolchgar i Gomisiwn y Cynulliad am ei sylwadau ar y 

mater hwn. Gellir gweld ein hystyriaeth ni o gynigion Llywodraeth 

Cymru yn ein hadroddiad o fis Hydref 2011: ‗Ystyriaeth y Pwyllgor 

Cyllid o‘r Cynnig i Ddiwygio Cynnig Cyllideb Blynyddol Llywodraeth 

Cymru‘.
41

 Cofnod y Trafodion, y Pwyllgor Cyllid, 6 Hydref 2011, Para 138 

 Y Pwyllgor Cyllid, Ystyriaeth y Pwyllgor Cyllid o‘r Cynnig i Ddiwygio Cynnig Cyllideb 

Blynyddol Llywodraeth Cymru, Hydref 2011. 

Tystion 

Rhoddwyd tystiolaeth lafar i‘r Pwyllgor gan y tystion a ganlyn ar y 

dyddiadau a nodir. Mae modd gweld trawsgrifiadau llawn o bob sesiwn 

dystiolaeth lafar drwy ddilyn y linc: 

http://www.senedd.cynulliadcymru.org/mgCommitteeDetails.aspx?ID=

229  

 

6 Hydref 2011  

Angela Burns AC Comisiynydd y Cynulliad dros y gyllideb a 

llywodraethu 

Claire Clancy Prif Weithredwr a Chlerc y Cynulliad 

Steve O‘Donoghue Pennaeth Adnoddau‘r Cynulliad 

http://www.senedd.cynulliadcymru.org/mgCommitteeDetails.aspx?ID=229
http://www.senedd.cynulliadcymru.org/mgCommitteeDetails.aspx?ID=229

Y dystiolaeth ysgrifenedig 

Rhoddwyd tystiolaeth ysgrifenedig i‘r Pwyllgor gan y bobl a‘r 

sefydliadau a ganlyn. Gellir gweld pob darn o dystiolaeth ysgrifenedig 

yn llawn drwy ddilyn y linc: 

http://www.senedd.cynulliadcymru.org/mgCommitteeDetails.aspx?ID=

229  

 

Sefydliad Cyfeirnod 

Angela Burns AC, Comisiynydd y Cynulliad dros 

y gyllideb a llywodraethu 

